


 

 

 
 
 
 
 
 
 
 
 
 
 
 

0BNoş 
 
 
 

1BAxîn welat 

2B- Ji Mîtan re. 

            3Btenê kenê te,  

                   4Bvalahiyan dadigre. 

 

5B- ji xwîşka min Cîhan re.  

                           6Bbi te aram dibim. 

Jineke ji êgir... 

nîvdemekê xwe didim vê biharê; 

tu li ku bî, 

bi ser te vedibim 

û hew... 

Mêrekî ji mijê... 

zîvê xwe wenda dike. 

mircanan kom dike; 

belawela dike. 

kom dikî, 

belawela dike. 

kom dike, 

vedişêre, 

derdixe, 

belawela dike. 

kom dike, 

belawela dike. 

kom dike, 

belaaawela dike. 

26BPeyala yekemîn 
 

27BAydil 

Sê caran derbasî sînorên Turkyayê dibim. 
Hejmareke telefonê  
dikirim.  
31BBi kûntûran dagdirim,  
32Bû sê caran 
 
33Bli telefona te didim. 
34B*** 
35BEz ê bêtirî sê demjimêran;  
36Bli geraca otobusan  
37Brawestim.  
38BSê caran li Xêro Ebbas (xerîbo)  
39Bguhdar bikim. 
40BSê caran li (derdê dûriyê) ya Ciwan Haco;  
41Bçend caran li Ehmed Kaya,  
42Bû bêtirî sê caran li (ba dilim bigrî) ya Leyla Ferîqî... 
43Bpiştî rijandina sê steyrikan  
44Bdighêm kuştina xwe ya: 
  
45Bbi destê te yê çepê. 
46B*** 
47BSê caran; sê nîverojan  
48Bdi piş camên Antakiya û Alaniya de  
49Bdiqedînim. 
50BMin nizanî kuştineke şeydar,  
 
51Bli bende min e. 
52B*** 
53BRê dirêj e.  
54Bşev pîr e,  
55Bû jineke qelew li rastî min,  
56Bketiye giraniya xewê. 
57BBi fixefixa wê dilteng dibim.  
58BDengê CDê yê di guhên xwe de  
 
59Bbilindtir dikim. 
60B*** 
61BSê caran; hema ku li Alaniya  
62Bpeya dibûm,  
63Btu jî berî sê demjimêran ji Antaliya  

gihîştibû wir. 
Hîn bi rê de bûm,  
te çentê xwe li piş derî dihîşt  
û bazdida gulan. 
  
(ba dilim bigrî) diltengiya min dişkîne. 
*** 
Zekî Muran, Muazzaz Ersoy, Orhan Gêncebay, Muazzaz Abacî, Zerrîn Özer û 
Bulent Ersoy, gotin min:  
Ba tenê ba ye,  
jê bawer meke... 
 
bi kuştina xwe de çûm. 

Wek ku 
 

 
 
Wek ku hestiyên te 
bibawişkin... 
 
 
Gewdê min bi tiliyên te tewanbar e, 
çavên te jî  
bi şikandina min. 
xwe dirêjî neynikan bike îşev, 
min ji xewnan derbaske.  
piştî gulekê  
ez ê ji te hilêm, 
û ji berbanga  
destên te yên sibehî de,  
ji êvara neynikên tozgirtî 
ji tenêbûna tevizî  
taaa gavên tewş, 
  
ji te hezdikim. 
*** 
Hema niha,  
ji te vegeriyam. 
Bîna te 
ji neynikan difûre. 
ji kulîlkên nav nivînan... 
 
xwe ji te dadiweşînim. 
*** 
Li vir berên xwe bide  
darên min... 
her ku bîriya te  
dikim  
 
lêvên min dilerizin. 
*** 
Ne kulîlkên kirasê min î sipî  
tebitîn, 

ne tu westiyayî. 
yên ku ji nişkê ve hatin,  
berf li ser milên wan bû...  
ez ê bi ramûsanekê  
 
rêwîtiya te rawerînim. 
111B*** 
112BWek ku serê te  
113Bli ser çogên min be. 
114Bdestê min ditevize. 
115Bdem di çermê min de  
116Bradiweste, 
117Bpêçiyên te jî  
118Bli morîkên kirasê min  
 
119Bşaş dibin. 
120B*** 
121BDirêjahiya rê;  
122Bkulîlkên kirasê xwe diçinim 
123Bû ji êvar de:  
124Bte dixwest zeviyên min, 
 
125Bbi alî xwe de bajo. 
126B*** 
127BDestên xwe  
128Bji gulên rûyê min vekişîne. 
129Bditirsim  
 
130Bhêstir te birîn bikin. 

Hejîreke bi darê ve 
 

 
 
Jineke ji caman  
kincên min dide ber xwe. 
Geh teng dike,  
geh fireh dike.  
Geh kin, geh dirêj... 
Piştçavan li bêrîkirineke venamre 
dide hev, 
û kirasê bûkaniyê  
bi hev dixe. 
Ne mûmên hineya wê  
vêketin; 
ne te, destên xwe 
 
ji gunehan şuştin. 
*** 
Sibeheke şîrkî...  
çawa destê xwe vediweşînim, 
148Btu ji min diweş î.  
149Bwekî hejîreke bi darê ve,  
150Bdibuhurim, 
151Bû di berêvareke pirteqalî de  
 
152Bçûkên te min dixun. 
153B*** 
154BJi dûr ve  
155Bte xwe dirêjî min dikir, 
156Bher çar aliyên binefşan  
157Bbi ser xwe ve anîn. 
158Bxwe ji te vediqetînim.  
159Bdîwar bi dîwar  
160Bsiya te  
 
161Bbi min re dimeşe. 
162B*** 
163BDi vê kêlîkê de  

dibe tu di xew de bî 
yan jî di hemêza jinekê de,  
şîrmijek bî... 
dibe te sar be, 
ez jî bi payîzan re  
 
vedimrim. 
*** 
Deriyê te vekirî ye,  
bendewarê jinekê yî... 
deryayek di çavên min de  
xwe li beravan dixe, 
û di vê kêlîkê de  
çima li ser te bi tirs im? 
 
ez nizanim. 
*** 
Perperîkên bihara dawî  
ji xwîna min  
bar dikin. 
mîna qûma beravan 
geh germ dibim  
 
geh sar. 
*** 
Gelek caran tu li aliyê din  
yê vê rêyê bû. 
çavên te  
li yeke din bûn. 
 
ez jî li bende yekî din. 

Yê ku 
 
 

Yê ku dilê xwe vekir  
û ji bo jineke din  
giriya. 
Yê ku belkî zanîbû,  
belkî na. 
Yê ku maçî jinekê  
dike  
199Bû di hemêza wê de,  
 
200Bbi yeke dî difire...  
201B*** 
202Bwiha xwe jibîr ve dike. 
203Bwiha jina nazenîn  
204Bli rawestgeha trênên bi lez, 
205Bû balefirgehên sar  
206Bdibe peykerê bê... 
207BYê ku  
208Bjibîr nake  
 
209Bû nayê jibîrkirin. 

Ya ku 
 

 
 
Ya ku guhdar dikir,  
tenê maçî navdestê wî yê rastê kir:  
Berî gewdê me bi tû bibin  
min dil dabû te. 
Berî ku berberoyê  
berî bida rokê,  
laleyên min  
bi alî te de  
dizîvirîn... 
min nizanîbû  
 
ji te hezdikim lê na? 

222BPeyala duyemîn 
 

223BQehwa xwe ya giran bi şîr sivik dikim 

Havîneke sar 
 

 
Danşoka hezok vala  
dere û tê. 
pênivîseke reş 
  
li binî ye. 
*** 
Li ber derî bûm;  
tu ji vir birêket î. 
qehweya te,  
hîn saregermî ye... 
ez ê fîncana te 
 
bi serî bikim. 
*** 
Stirana berî xeydekê . 
wek ku henasên te tê de bin  
min dipêçe  
û dil aram e. 
 
Qehwa min sar nabe. 
*** 
Camên pencereyan  
payî dibûn,  
berçavka min jî  
toz digirt... 
têra ramûsaneke bi lez,  
berge hebû. 
têra ku em qehweyekê  
bi hev re vexun,  
û her tişt  
 
li dora me bizîvire. 
***  
Di havîneke sar de  
li te digerim... 
car din pencereyên vemirî  

min dixapînin  
û her tişt  
dibe dûman. 
Tenê gustîlka te  
 
di tiliya wê de vedibriq. 
*** 
Mîna tayekî ziraav ji berbangê  
winda dibim;  
mîna çavên ji roniyê  
têne sirgûnkirin. 
îro ez ê porê xwe  
 
hine bikim. 
*** 
Derengî vê şevê  
yan sibe  
li ber destê sibê,  
tu dê berê xwe bidî bakur  
yan başûr.  
du gustîlkên bi du kevirên şîn  
di berîka xwe de  
hilîne, 
 
û kevirekî reş. 
*** 
Hûriyên xwe dicivînim.  
ji nû ve  
xwe fêrî jibîrkirinê  
dikim. 
 
naxwazim jibîr bikim. 
*** 
Diragîssa çakêtê xwe yê sor  
pêş min dike:  
“min duh kirî.  
çakêtê min î herî xweşik  
dema li Kosovo bûm,  
bi mala min re  
şewitî;  

min nema karî  
yekî xweşiktir  
bikirim,  
ne maleke din  
 
ava bikim.” 
*** 
çakêtê min î sipî  
li min e...  
hat ber çavên min,  
çawa qehwa te  
rijî, 
 
û av şikest.  
*** 
Deng dişkên, 
êş û şahî.  
av û ax.  
ar û ba. 
bîranîn jî dişkên, 
tenê nav  
di neynikan de  
 
dimînin. 
*** 
Peyaseyên min,  
ji te re bûn. 
û hayê hemû rêyên te  
 
ji gavên min hebû.  
*** 
Sî û heft şahiyên  
daweraftî  
di neynikên te de dişkên,  
rêwîtiyeke giran  
û qerebalixa rengan. 
dil jî dişkên... 
jiyan: 
  
dereweke xweş e. 

Kêvrûşk 
 

 
 
Bi rojan  
kêvrûşka cîranan  
berze dibe... 
bi şevê  
dikeve gîhayê  
tarî 
û guhên xwe  
bel dike:  
bi şevê min dikiritîne. 
bi şevê  
çavan dike kêvrûşkê cîrana din,  
û bi şevê re  
 
her tişt şiyar dibe. 

Masî 
 

 
 1 
Masiyên di golê de. 
werdekên te yên  
bi tenê. 
ewr têne xwar,  
û masiyên di destên te de,  
bi werdekan re  
 
difirin. 
2 
Kelpîçên cîranan  
yên sor,  
serbanên xwar  
û şurikên  
zingargirtî. 
Hemî gol 
 
qeşagirtî ne. 
3 
Her sibe werdekên te  
û masiyên min 
xwe didin rokê. 
ne werdek hene îro. 
ne masî.  
 
ne rok. 

Tûtin 
 

 
Dîrokeke ji jinan,  
di çavên wî de  
temiriye, 
û jiyan çixareyeke şikestî ye 
  
di nav lêvan de. 
*** 
Bîna sînoran  
ji pêçiyên te dihat, 
û di jenandina te de  
dibûm sazekî  
 
ji tûtinê. 
*** 
Dîsa trên... 
dîsa çavên min  
li ser herdu hesinan  
dibriqin  
û rawestgeh  
bi çenteyan teng dibin. 
 
Cî ji min re tine. 

Mêvan 
 
 
Piştî çariyekê  
mêvanên me yên dawî tên. 
Sibe vî çaxî  
ji mal dermekeve. 
Ez ê kincên herî xweşik  
li xwe kim, 
û te ji xwe re amade bikim. 
berî çariyekê  
mêvanên me hatin,  
û piştî kevokekê  
 
wenda bûn. 
*** 
Bila ev masa li wir  
bimîne,  
û kursiyên li dorê...  
wek ku danîne,  
di ciyên wan de bihêle. 
Berî tu ji min hilê  
dê vegerin 
û kursiyên xwe bidin alî,  
yan bi carekê  
 
ji vir hilînin. 

Çayê 
 

 
 
Hangî yê Sîrîlenkî,  
dest li masê dixe: 
îro çaya we  
 
li ser min e.  

Kurdistan 
 
 
Mojgan  
li bende minalekî ye. 
Minal her tiştî zane:  
xewnên veşartî. 
Kê nas dike  
û kê nasnake, 
ji çi ditirse. 
ji çi natirse. 
ji çi hezdike,  
û ji çi heznake... 
 
Mojgan  
destê xwe dide zikê xwe: 
beyanî te dibînimo... 
men zor diltengî  
'Sine' me, 
nezanim  
 
key tiwanim biromo. 

li ser pêpirkan 
 

 
 
Di derbasgehê de  
pêrgî min tê. 
hejandina serî   
û girnijîneke xembaaar  
li ser pêpirkan dihêle. 
tijî şikestinan  
 
xwe davêje neynikê. 
*** 
Nameyên te  
bi toz in;  
hinekî min bi girî vedikin. 
Hinekî  
tê ber çavên min  
çawa rê û taxên bajêr  
yên me bûn, 
û ne xem bû  
 
em ê paşê li ku bin. 
*** 
Herdu bedenên me  
ji têkçûnekê  
ta yeke din  
li hev dibanin... 
li têkçûnên xwe yên  
biçûk  
 
ne poşman im. 
*** 
Gelek ziman  
xwe dispêrin camên rawestgehan.  
piraniya yên rûniştî  
nizanin dê roja din  
çi bikin û çawa,  

xwe ji gunehan bişon. 
*** 
Hinek ji tirênan peya dibin,  
hinek siwar dibin. 
Zêbênîsso dibêje:  
li ser pêpirkên Ozpêkistanê,  
destê me ji hev bûn  
û dengê min ket.   
têra hêstirekê  
berçavka tenik  
hildide jor: 
 
min şandiye dû diya xwe.  
*** 
Ji nişkê ve  
Mîtan di oda xewê de digrî. 
dibe çêlîkên mirîşkan  
lingên wî  
 
nikil dikirin. 
***  
şemalekê vêdixim. 
rûniştina min  
ne rihet e,  
û gavên li ser pêpirkan  
 
nas nakim. 

Welat 
 
 

 
Nan germ kir.  
penêr ji xweyê şuşt. 
becan telaş kirin. 
çayê keland. 
gelek sênîk li ser masê danîn, 
û gelek xwarin... 
çend tene zêtûnên Efrînê  
kêm in, 
sibeheke çêjdar li Kefercenê,  
û dengê çûkan  
li ser darên merxê. 
........  
hinek giriyê li ser sîngê te  
 
ji min kêm e.  

Ba 
 

 
 
Hîn ba li bende ye  
ji sîngê te rabe. 
hîn pêl ji beravekê  
xwe davêjin yeke din, 
baskên xwe  
 
ji  bê re vedikim. 
*** 
Ev bayê han 
nabêje  
 
dar li ku hîştin. 

Mij 
 
 
rojên xwelîrengî.  
rojên behitî. 
rojên cegerdar ji min hiltên, 
rojên newêrek... 
û îro; 
 
mij girantir e. 
 



 

 29 

Dêmek tu ne li vir î! 
 

 
 
Xwelîdanka balkonê  
tije dûvikên vemirî ye. 
her yekê  
gelek hêvî vêxistin, 
û bi xwe re  
 
vemirandin. 
*** 
Ji lêvên te  
şiyar dibim, 
tu di xew ve derî. 
rêyên xwe ji ser te dişkînim, 
û sîberên me, 
 
vedimrin. 
*** 
îro û sibe jî  
hesan derbas nabin. 
Dêmek 
 
tu ne li vir î. 
*** 
Nema çireyên te  
vêdikevin, 
û şeraba lêvên min  
 
dinuqute... 
*** 
çixara te ya di xulîdankê de; 
nîv vemirî ye . 
berî hêstirekê  
tu li vir bû.. 
berî çixareyeke  
 
bi tama pûngê.  

Wiha 
 

 
Nema destên min  
li ser çermê te  
 
dilerizin. 
*** 
Dibe min gelek guneh  
kiribin. 
gelek cara berên te  
jêkiribin,  
û gelek caran  
 
tu bi girî jî vekiribê. 
*** 
piçekî din  
xwe bi alî min de  
bide… 
serê xwe dîne  
sermilê min  
û wiha xewna xwe  
 
bi yeke din bibe serî. 

Peyala sêyemîn 
 

Nema lêvên min di gewdê te de vêdikevin. 

573BNîvê tijî 
 

574BDerî vedikim 

Mîtan 
 
 
 
Ezê li balongekê siwar bim, 
herim Kurdistanê;  
çirçirkan bigrim. 
 
 
 
1 
Dirêjî û giranbûna Mîtan  
dipîvim, 
hevirmêş giyanê min  
digre... 
tozek maye,  
 
balongan bifirîne. 
2 
baweşînka sor,  
li ser balgiyê ye.. 
reşebayên duh  
 
dide ber dîwêr. 
3 
Gelek caran di xew de  
dikene. 
geh şer dike. 
geh ditirse,  
geh jî pir dipeyive: 
- mama trên li helîkopterê  
siwar bûye.. 
- Filîppîn çûye ku? 
- mama berber porê xelkê dêşîne. 
- kî ewran dajo?  
- kanî şûfêr? 
........ 

Şahberû 
 

 
 
Bêhneke din jî, 
ez ê hevirmêşê  
bi ser te da kim... 
bêtir ber bayê te nakevim,  
û destê xwe li ser zêngil  
 
ji bîr nakim. 
*** 
Bêhneke din  
tu dê xwe li baxê gulan  
bigrî. 
her sê gupikan  
di Gulsenekê de  
rawestî.. 
û li sersiya destê min  
 
bigerî. 
*** 
Sernişûvî tiliyên te dibim. 
tu dê vê êvarê  
çixareyekê bi ya din vêxî  
û li enya xwe xî: 
çawa min nizanî  
sêvên kesk  
 
li ber çinînê ne??? 
*** 
Hinareke nebûyî  
jêdikim..  
dê piştî çend germên  
di nav sêvan de  
şêrîn, 
  
yan jî tirştir bibe. 
*** 

Mîna du perperîkan  
destên xwe ji şînê te re  
vedigrim. 
mîna du berberokên  
bergirtî,  
li germahiyê dizîvirin... 
çawa te şînê min  
ji min revand 
û kirim şahberûyeke 
 
jêkirî? 

Kemence 
 

 
 
Ez ê ji nû ve malê bimalim. 
xanûmanê hundir  
biguherim  
 
û ciyê her tiştî. 
*** 
Masê ji vir radikim  
ber pencerê. 
pencerê ji vir didim 
aliyê din, 
û derî  
di hêla çepê re  
 
vedikim. 
*** 
Kincên hilawistî  
didim hev.  
yên gemarî dişom... 
hemû yên Mîtan  
didim komeleyeka 
 
girêdayî xaça sor. 
*** 
Nayê bîra min  
ji kengî de sermê  
li min xistiye... 
lêvên xwe  
bi dermanan nerim dikim, 
û guhên xwe didim 
 
kemenceyan: 
 
1 
Dirêjahiya sê peyalan,  
min tu dinoşandî, 

te jî...  
wek ku tûyên sor bim, 
hemû berên min  
 
bi carekê re  xwarin. 
 
2 
Dirêjahiya sê peyalên  
sivik û giran. 
sê havînên kin. 
sê zivistanên dirêj. 
sê mirin û vejînên tamsar,  
te nikarîbû  
min ji pirteqalan re  
bixwînî. 
 
çi hêjayî noşhildanê ye? 
 
3 
Jineke ji mermerê me, 
berî te,  
bi sê deqan 
ji vê rawestgehê bi rê ketim. 
Mêrekî ji zêbeqê yî, 
piştî min  
bi sê deqan 
li eynî rawestgehê  
peya bû. 
berî sê deqan  
eyn li vir bûm… 
ciyê tu aniha  
 
lê rûniştî. 
 
4 
Her yek dûrî yê din  
di kemenceyên qehwerengî de  
fêrî jenandina xwe dibe. 
sibe li ser vê rêyê,  
ez ê dewsa lingên te  

nas bikim...  
ez ê hinekî  
xwe bidim alî,  
û bikim di çentê xwe de  
 
li tiştekî digerim.. 
 
5 
Saqoyekî reş û bi kum  
li min e.  
Kum ne li serê te ye. 
Pantalonekî reş. 
Potîneke reş; 
çentak li milê te ye. 
Nizanim reş e 
lê rengekî din e. 
Ne lepikan qeşa girtine,  
ne destê te  
di berîkan de 
 
germ dibin. 
 
6 
Bi destê Mîtan digrim. 
Ji tirênekê dadikevin,  
hildikişin yeke din. 
Gelek caran  
Mîtan destê xwe  
li ba dike, 
û car bi car  
 
mezintir dibe. 
 
7 
Ne îske îska min  
li ser sîngê te  
rawestiya, 
ne ku di xew de  
ditirsîm  

tu nêzîkî min bû. 
8 
Ne tu yî,  
yê ku min  
ji gunehekî mezin bêtir  
 
jê hezkiribû. 
 
9 
Ne kevintirîn  
stêrka te me.  
ez ê mîna perperîkeke mirî,  
 
nekevim. 
 
10 
Nîvê darê yê vêketî. 
Nîvê min î vemirî. 
Nîvê rojên  
ku dê hîn 
di nîvê min î vêketî de  
vemirin... 
Carê nîvekî darê vêdikeve  
 
û vedimre. 
 
11 
Herdu nîvên min, 
di bîst û çarê nîvê şevê de  
 
vemirîn. 
 
12 
Hemû jinên beybûn  
û binefş: 
yên ku bi dizî  
yan eşkere  
morîkên xwe di nivîna te de  
rijandibûn... 
ji berîka te ya qul  

ketin. 
tu dê nikaribî çemandina min  
 
rawestînî. 
 
13 
Xwe ji te venaşêrim, 
û perdeyên hesinî 
bi camên xwe de  
 
bernadim. 
 
14 
Sibeheke yekşemê ye. 
ji her alî ve  
zengilên xaçxaneyan  
 
lêdikevin. 
 
15 
Sê şemalan vêdixim. 
bajar di xew de ye, 
ji par de  
şiyar im. 
tijî neynikan 
te bi ser xwe ve tînim, 
û destvala  
vedigerînim. 
 
Hîn bêtirî  jinekê me. 

Nîvê vala 

 

Derî digrim 

Min bi xwe re bibe 

 
 
 
Li kê rast têm  
berîkfona wê/ wî  
li ber guha ye,  
yan jî lêdikeve û bi lez  
vedike. 
matmayî rêya zarokxanê  
dibim. 
çima ewqasî ji axaftinê  
hezdikin? 
Mîtan li bende min e:  
 
''bigre destê min bigre. 
min bi xwe re bibe, 
min bi xwe re bibe,  
welatê min, 
wayê wayê li minê wayê...*'' 
 
divê ji Mîtano re  
bibim Aramo  
da ku aram bibe. 
dema radiwestim  
bang dike: 
Aramo, Aramo...  
min xwe re bibe,  
 
min xwe re bibe. 
 
 
 
 
 
 
 
* ji gotinên stiraneke Aramo ne. 

Ez û Klarînêtê 
 

 
 
''Ez û Klarînêtê ''. 
çar pirtûkên Swêdî,  
ên muzîkê ne. 
pîremêrekî heştê sal  
bi dû xwe de xuşandine,  
vê pirtûkxanê...  
Dê îşev  
her çar perçên Kilarînêtê  
 
bi hev xe . 
*** 
Wê şevê 
destê te li ser darebzonê  
dilerizîn, 
û sed klarînêt  
 
şikandin. 
*** 
Vê sibê tu dê silavê  
li hevalekî bikî. 
Bi destê ku  
hîn li ser balkonê ye 
hemêz bikî, 
û çentê wî 
 
ji dest bigrî. 
*** 
Vê nîvroyê 
dê li her rawestgeheke bajêr, 
trênek li we here 
û di her trênekê de, 
 
gelek rawestgeh. 
*** 
Vê êvarê 

tu li ser eyna danşokê  
 
rûniştî yî. 
*** 
Vê şevê, , 
gelek trênên vala, 
derbasî  
 
rawestgeha te dibin. 

Mêrê ji mijê 
 

 
 
Bihar e;  
li ber derî. 
havîneke kin  
û rojên  
gelekî dirêj, 
bi dû de ne... 
daristaneke giran 
 
û siyeke sar. 
*** 
Nîvsêveke din  
mabû... 
hew te karîbû  
xwe dirêjî  
 
dara min bikî. 
*** 
Her tu lêvên jinekê  
vêxînî; 
tu dê min  
hemêz bikî,  
û hilkişî lûtkeyan... 
her tu çavên xwe vekî 
tu dê jineke din  
li ber sîngê xwe  
 
bibînî. 
*** 
Dîsa ew balkon e. 
dîsa tu yî, 
hîn wek xwe yî. 
 
Mêrê ji mijê. 

Telefon 

 
 
 
Dê gelek carên din jî 
telefona min lêkeve, 
û ez ê  
gelek derew bikim: 
-Min ne bihîst. 
-Di xew de bûm. 
-Berî sê deqan ji mal derketibûm. 
-Di serşokê de bûm. 
-Min li mal ji bîrkiribû.. 
 
-Bêdengkirî bû. 

Sê şemal 
 
 

 
Sê şemalkên Mîtan  
vêdixim... 
temenekî din  
910Bbi ser temenê min ve dikin.. 
 
911B''rojbûna te pîroz 
912Bem ê hilkin şemalan 
913Bbi bûrina sê salan  
914Bronî û şewqa şemalan  
915Bdê ronikin gun û şaran*'' 
 
916Bpêxwas derbasî roniyê  
917Bdibim, 
918Bû Mîtan  
 
919Bpife êgir dike. 
 
 
 
 
 
 
 
 
 
 
 
 
 
 
920B*peyvên stirana rojbûnê: yên hunermend Mihemed Taha Akreyî ne. 

Sabrîn 
 

 
 
Fîncana xwe  
dernexûn dikim. 
her sibeh  
(Sabrîn) fîncana xwe 
dernexûn dike;  
û di rûyê her mêrekî de 
li bavê xwe digere;  
Ew jî her şev  
wê dîdine ser masa qumarê  
  
û pê dilîze. 

Men eromawa 
 
 
 
1 
 
Hemû balindeyên min 
ji bihara te  
barkirin.. 
nizanim bigrîm  
vê biharê, 
 
nizanim bistrêm. 
 
2 
Bi dizî  
dişêlim hunavên te... 
têkçûnên xweş, 
û gumanên dereng  
 
di xew de dihêlim. 
 
3 
Hemû rêyan;  
bêyî ku bigihêm  
 
dibim serî. 
 
4 
Bi tevgereke sivik; 
tevgera duh... 
şev nehatibû, 
 
derî jî vekirî bû. 
 
5 
Nizanim çawa ketim  
hundir! 
tenê tê bîra min: 

li kursiyeke vala  
velikumîm, 
û rûyê te pir sar bû, 
li ser dîwarê  
 
hember min.  
 
6 
Rûyekî di avê de. 
Demjimêr bi dîwêr ve ye. 
Dîwar li piş min e. 
Tiketika demjimêrê,  
bêdegiyê dikuje. 
Tiketika demjimêrê  
ne tenê valahiyê, 
demê jî dikuje. 
min jî,  
 
di demê de.  
 
7 
Wekî her car,  
te ciyê xwe  
li ser masa wî quncî  
girtiye... 
Dikarim demeke dirêj  
pêxwes bazdim, 
û bi dengekî bilindtir  
 
bikenim. 
 
8 
şeva çûnî min tiştekî  
wek ku  
du hêv bin, 
di xew de dît. 
Divyabû min ev rê  
 
biriba. 

9 
Hîn li vir in... 
ne pêwîst e kesekî  
 
nasbikim. 
 
10 
Du danşok, 
û maseyeke ji bermayên  
êvaran... 
Gulale laperekî li min  
dimîne,  
û pênûsa ser sîngê çepê 
 
bilind dike. 
 
11 
Ji xwe vediqetim.. 
mêrekî ji mijê, 
jineke ji êgir... 
...... 
ka Gulale?! 
men eromawa  
 
to erroytawa??? 

Dengê kilîtan 
 

 
 
Nehatinên te  
û pireyên vî bajarî,  
ji jimartinê pirtir in. 
wek ku hema nuha  
tu hat, 
 
û min derî venekir.  
*** 
kursiya min  
ya li qehwexaneyê: 
Dibe deh salên din jî,  
neyêm çîrokên we. 
Sênîkeke vala 
 
li ser masê ye. 
*** 
Rojnameyeke  
ji sed û deh salan de. 
fotografek têde ye... 
hîn tu ciwan bû,  
û kenê te yî zelal, 
 
lêvên min birin. 
*** 
Hevalên min  
xweşik in: 
yên ku nema zanim  
li ku ne? 
bi zarok in,  
an na? 
sax in,  
 
an mirî? 
*** 
Kurbayên çermê min  

zuhatir dikin; 
siyeke giran  
bi ser te de vedigrin  
û destên te 
wek ku  
du darên hişk bin, 
ji sermilên min  
 
hatin xwarê. 
*** 
pêxwas…  
nema rûyê min,  
ji tu rexan ve hiltê. 
xwe ji we distînim, 
ji deriyên kilîtkirî re verêdikim.  
hûn…  
ên ku ne di wan deriyan re  
1059Bhatin; 
1060Bne çûn,   
1061Bnejî dengê kilîtan 
 
1062Bguhên we êşandin. 

Ji xwe bêtir im 
 
 
 
Ez bûm:  
ya ku derî nîvkêşî  
dihîşt, 
 
û çavên xwe vedikirin. 
*** 
Ne xem e  
zanibim ev stirana  
ji kîjan pencerê tê  
lê na. 
Rojine dûûr bi xwe re 
anîn. 
Gelek dîmen, 
 
û bîneke pir ji mêj.  
*** 
Ji xwe bêtir im. 
Nizanim bi çiqasî, 
û heta ku? 
diwestim. 
Navberekê dibim, 
dîsa dibezim, 
radiwestim,  
 
û dem jî bi min re. 
*** 
Bijankên xwe  
ji nermebayan radikim. 
Her ku jinek  
derbas dibe, 
zanim çawa dilê te 
  
dibijînim xwe. 
*** 
Bi du destan  

te ez hemêz kirim 
bi gelekan 
dûrî xwe xistim. 
tu dê çi bikî  
 
bi ewqas dest? 

Û derî hatin girtin 
 

 
 
Derbasgehine kin,  
ji lingên xwe re vedidim... 
Kolanên vî bajarî;  
carna pir teng in, 
carna bi qasî dilekî fireh dibin. 
çendîn rexrêyên mijê  
xapînok in? 
çendîn rûyên nas û nenas  
di van rêyan de  
 
xwe ji bîr ve dikin? 
*** 
Li ser keviya pencerê me. 
Dêmek  
tenê pencere ye! 
her roj di eyna demê de,  
bardikim. 
tu li vir bû? 
Na na,  
ya rast tu ne li vir bû. 
Tenê ji min e 
 
ku bi rastî tu li vir bû. 
*** 
Bi lez ji otobusê  
dadikevim. 
Li dengekî dizîvirim. 
digirnije,  
bi alî min de tê. 
Silaveke bi dest dide.  
li Mîtan dipirse... 
ez jî  
wek ku baş wî dinasim,  
bersivan didim; 
şerm dikim bipirsim:  

Tu kî yî. 
*** 
Herdu çavên min  
di neynikekê de, 
jibîr bûne. 
ez ê pir dudilî bibim  
berî kilîtê  
 
bihêlim. 
*** 
........................ 
............... 
û paşê;  
derî hatin girtin. 
siya min,  
li ser dîwêr ma... 
 
Nema vedigerim. 

